
Rezime/Abstract

Da bi se izvršila jezična analiza nekoga teksta potrebno je uraditi slijedeće: 1. utvrđivanje autentičnosti teksta 2. izvor
korpusa za obradu i 3. popis i opis jezičkog inventara. Analiza jezika nekoga pisca zahtijeva, prije svega, prilagođavanje,
odnosno poseban pristup vremenu u kojem je pisac djelovao, a koje je obilježeno nekim drugim uslovima nego što je to
danas. O Kulenoviću i njegovu djelu dosta se pisalo, stoga su njegova djela neiscrpan izvor kako za same književnike, tako i
za lingviste. Ovaj rad obuhvata jezičnu analizu pripovjedaka Skendera Kulenovića na svim nivoima, dakle na fonetskom,
morfološkom, sintaksičkom i leksičkom niovu. Na fonetskom nivou utvrđeno je Kulenovićevo jedinstvo jezika i namjera da
ikavskom ili ijekavskom zamjenom jata ili pojavom sekundarnih glasova približi govor književnih likova. Na morfološkom
nivou jezik Kulenovića je vezan za upotrebu vrsta riječi. Ovdje je primjetna razlika jezika autora od jezika književnih likova.
Na sintaksičkom nivou Kulenović je uglavnom u granicama sa standardnim jezikom; odstupanja od norme skoro da i nema.
Leksički nivo potvrđuje prisustvo riječi orijentalnoga porijekla. Iako su odstupanja neznatna, njegove pripovijetke
predstavljaju pravu riznicu za utvrđivanje njegovog doprinosa standardizaciji bosanskoga jezika.

